
Kolektif Mobilizasyon Pou Dedomaje Viktim Kolera yo : Sou mobilizasyon 1e me a

Sou tem "Travay wi, esklavaj non !", dives oganizasyon[1] nan kan popilé a lanse yon mobilizasyon pou premye
ane sa a. N ap raple premye se jounen enténasyonal lit travaye ak travayez yo.

Yon jou ki make lit travayé/éz yo mennen nan anpil peyi sou laté anfas patwon yo, pou mande pi bon kondisyon
travay. Aloske Leta grandon/boujwa a, klas esplwaté yo ak tout machin pwopagann yo gen sou kontwol yo kontinye
ap klewonen epi mistifye mas yo kdm ki dire jou premye me a, se ta fét agrikilti ak travay, kote se gwo fwa pou vann
pépé ak pwodwi ki sot kay vwazen ak etazini ki ekspoze. Nan faktori yo, se tankou esklav patwon yo ap trete ouvriye
ak ouvriyéz yo.

Nou pap bliye nan ki kondisyon tipeyzan san té, ouvriye agrikol ap travay nan pran 2 mwatye nan men grandon, nan
touche yon grapday pou yon jounen travay. Nou paka bliye tou nan ki kondisyon malouk travayé ak travayéz nan
edikasyon yo nan tout nivo ap bay moso pen lenstriksyon san konte kantite jén fanm ak jen gason ki ap reve je klé
pou yo jwenn travay.

Nan sans sa a, Kolektif la kore ak tout fos li manifestasyon oganizasyon sendikal ak popilé yo ap fé jou madi premye
me 2012 la pou mande :

¥ Pou patwon yo respekte dwa travayé/éz pou yo oganize yo an sendika

g Pou patwon yo sispann revoke travaye/éz k ap defann dwa yo

¥ Pou ministe afé sosyal fé patwon yo respekte Iwa sou salé minimom nan nan soutretans yo

]

Pou palman an voye pwojé lwa Boulds ak senaté Anacacis fé sou travay lannuit la nan poubél

¥ Pou pouvwa anplas la fé bak sou bann pwojé ekonomik k ap lage peyi a nan plis mizé, malsite ak plis
depandans

Pou tout rezon sa yo, kolektif la mande tout dganizasyon konsekan, travaye, travayéz, ti machann, etidyan, pwofese,
elév, militan pwogresis, fanm ak gason vanyan nan katye popilé yo, vin pote boure nan manifestasyon k ap fét
premye me a pou mande pibon kondisyon travay pou travayé/éz yo.

Premye me, 9vé tanpan, n ap rasanble devan Pak Endistriyel la, lonje wout Ayewopo a, travése delma 2, bélé pou al
bout devan palman an.

Travay wi, esklavaj non !
Pou Kolektif la

Guy NUMA Yves PIERRE-LOUIS Siméon Wisly

